
Solat i Pablo ki
Tito

1 Siak si Pablo se simolat kani. Sineligan a te
Timanem aw sogounun a i Jesu Cristo.

Insogo a din megtabang te menge otaw pine-
malli te Timanem amon metibok se pegsalig dan
kandin aw pegketaga-taga dan te kebenalan pine-
menalan tadon. 2Insogo a amon ipetaga-taga ko
kandan te doen egpelimanan tadon, siyan kaling
pedowan wedad temanan impakang te Timanem
gebii. Kena egkebolalaw se Timanem, 3 aw yan
pegdateng te aldaw pinemalli din, impetaga-taga
din iyan pineokit te kagi din. Yan se kebenalan
insalig din kanak aw ipegtolada ko, so insogo a te
Timanem egpelowa kenitadon lekat te sala.

4 Seini se solat ko kamno, Tito. Iling ka te onto
bata ko, so nemenal ka te Pengolo tadon iling te
pegpemenal ko kandin.

Ibeg ko, tebangan ka aw begayan ka te kelinaw
te pedowan lekat te Timanem Amay aw lekat ki
Jesu Cristo egpelowa kenitadon.

Tepad te pegpemalli te otaw inangen egpengib-
ing te simbahan
>Kedengan, tinenanan ta doton te polo te Kreta
amon ipengahen no se siyan weda ta kepenga
doton, aw amon pemellien no se menge otaw
inangen egpengibing te simbahan doton te teg
sebad-sebad lonsod kidoen. Ika egkelibel te im-
punu ko kamno, 6 te keilangan pemellien no o0lo

se otaw wedad palos isila kandin. Keilangan se-
bad 0l0 se esawa din aw kena eglakad. Keilan-
gan egpemenal heman se menge bata din aw
wedad dengeg dan te egtaking dan te keluba te
keneyonan. Keilangan egtolo dan te ipegpunu
kandan. 7 So egseligan sikandin te Timanem
mengibing te menge otaw egpemenal, keilangan
wedad palos isila kandin. Eked kepakay se otaw
egpelangkaw-langkaw, aw mebabaw se pedowan
din, aw metiinem, aw egbolaw, aw egpengewarta.
8 Keilangan egsagman sikandin te menge doma
otaw, aw egkeibeg megtabang kandan. Keilangan
mepiya se but din, aw metolid se eg-inangen din
egkelubahan te Timanem. Keilangan egpeketa-
meng sikandin te ibeg te pedowan din. 9 Aw
megtolada sikandin, eked kepakay aw somoway
lekat te kebenalan ipegtolada tadon. Aw keseligan
se pegtolada din te onto kebenalan, ketebangan se
menge otaw menenalan teitolada din, aw ipetaga-
taga din heman se kemall te menge otaw egpoon
te kebenalan.

Otaw egtolada te kebolalaw

10 Yan se kagi ko kamno so medita se otaw
kena egpenenalan te kebenalan. Eg-akal dan
te menge doma otaw pineokit te ipegtolada dan
wedad ontong. Judiyo se keditaan dan egtolada
te keilangan tomolo se kedita te otaw nemenal
ki Cristo te menge punu ingkeliwat i Moises.
11 Meneng keilangan segdahen no se pegtolada
dan, so medita se pamilya egsemoken dan pi-
neokit te pegtolada dan te eked kepakay itolada.
Meneng yan se ipegtolada dan amon mengewarta

dan. 12 Doen sebad doma dan nedengeg lekat
te Kreta minikagi kani, “Gayed egkebolalaw aw
medaet se menge otaw dini te Kreta. Tekahen dan
aw legoken.” 13 Onto benal se inikagi din siyan,
aw yan se doun te keilangan onto ka megsagda
kandan amon megketolid se pegpemenal dan te
kebenalan. 14 Keilangan tomanan dan te pegpe-
nenalan dan diya te kena benal indan-indan te
Judiyo gebii. Keilangan tomanan dan heman te
pegtaking dan te menge punu te otaw timanan te

kebenalan. 15 Aw lininisan te Timanem se otaw
lekat te sala, wedad melipa diya kandin. Meneng

wedad palos melinis diya te otaw doen pa sala aw
weda pemenal, so medaet se aneng-aneng dan,
aw kena dan egketaga-taga aw eden se meépiya
aw eden se medaet. 16 Pengkey eg-ikagi dan te
egtaking dan te Timanem, meneng pineokit te eg-
inangen dan, ipegpetaga-taga dan te kena benal se
kagi dan. Eked keibeg se Timanem kandan. Kena
dan egtolo te ipegpunu kandan. Eked dan palos
pekebatog se meg-inang te meépiya.

2

Onto kebenalan se itolada .
1 Meneng sikona Tito, keilangan megtolada

ka te onto0 kebenalan. Eked kepakay aw so-
moway ka lekat te benal kagi te Timanem ipeg-
tolada tadon. 2 Pegtolada ka te menge temoay
te keilangan biyasa dan memalli te metolid inan-
gen dan. Keilangan metinuud dan. Keilangan
tikbel dan. Keilangan melobos se pegsalig dan
diya te Timanem. Keilangan dakel se pedowan
dan diya te doma otaw. Keilangan tomayod dan

te kelimahan. 3 Iling heman kenyan se itolada
no diya te menge lokes, te keilangan metolid se
inangen dan amon meluba se Timanem kandan.
Eked kepakay aw megbaet-baet dan aw meglasing
dan. Keilangan meépiya se itolada dan 4amon meg-
iling se menge kaling bayi tepad te pegkedakel te
pedowan dan diya te esawa dan aw menge bata
dan. > Megtolada dan heman te menge kaling bayi
te keilangan megpetikbel dan, aw megpelobos
te pedowan dan diya te esawa dan. Keilangan
megpekeaseb dan megterbaho. Keilangan tomolo
dan te esawa dan. Aw iling kenyan se eg-inangen
dan, wedad otaw mekesila te kagi te Timanem
ipegtolada tadon.

6 Tling heman kenyan se itolada no diya te
menge kaling meama. Pegtolada ka kandan te
keilangan megpetikbel dan. 7 Sikona heman,
pengkey eden se inangen nikaw, keilangan mepiya
iyan amon meinang ka gegonan peg-ilingan te
menge doma otaw. Aw megtolada ka, keilan-
gan metinuud ka, aw keilangan metinono Kka.
8 Keilangan ontd benal se ikegiyen nikaw, siyan
eked silahi. Aw yan se inangen nikaw, meyaya se
menge poon no so wedad palos medaet ikegiyen
dan tepad kenitadon.

9 Pegtolada ka te menge allang te keilangan
tomolo dan te punu te amo dan amon meluba
dan kandan. Keilangan eked dan pegketugul.
10 Keilangan eked dan penakaw, meneng mepiya
se inangen dan amon ipetaga-taga dan te gayed
dan egkeseligan. Aw iling kenyan se kedita te eg-
inangen dan, metaga-taga se menge doma otaw

te mepiya se ipegtolada tadon tepad te Timanem
egpelowa kenitadon.

11 Impetaga-taga den te Timanem se tabang
din mekepelowa te kedita te otaw lekat te sala.
12 Pineokit te tabang din, netegahan tadon te
keilangan lomenga kidon meg-inang te eked
keibegi te Timanem. Keilangan lomenga kidon
tomaking te medaet ibeg te pedowan tadon
dini lanto te tana, so keilangan megpekebatol
kidon, aw metolid se inangen tadon, aw tomaking
kidon te ibeg te Timanem dalem te peg-ogpa
tadon dini lanto te tana. 13 Keilangan inangen
tadon iyan dalem te pegtagad tadon te mepiya
aldaw aw kitaen tadon se kelangkaw te Timanem
egpelowa kenitadon, si Jesu Cristo egpelimanan

tadon. 14 Sikandin se simelilin kenitadon_ te
pegkematay din amon megpelowa Kkenitadon

lekat te pegkeallang tadon te sala, aw amon
sekopen kidon din. Yan se doun te lininisan
kidon din lekat te sala, aw ininang kidon din otaw
meibeg meg-inang te mepiya.

15 Se kedita te insolat ko seini, yan se keilangan
itolada no diya te menge otaw doton. Pegpunu
ka kandan aw pegsagda ka kandan pineokit te
kelangkaw imbegay te Timanem kamno. Eked
kepakay aw lindoan ka te doma otaw.

3

Menge punu diya te otaw egpemenal

1 Pegtolada ka te menge otaw doton kamno te
keilangan tomolo dan te menge opisyal te go-
birno. Keilangan tomoldo dan te menge punu

te gobirno. Keilangan meagka se pedowan dan
megtelaban te kedita te mepiya inang. 2 Pegtolada
ka kandan te eked dan peglibag, aw eked dan
pegdindil. Meneng keilangan mépiya se pedowan
dan diya te kedita te otaw, aw megsagman dan
kandan, 3 so sikitadon egpemenal, wedad heman
inenengen tadon kedengan, aw metugul kidon,
aw weda kidon taking te ibeg te Timanem. Neal-
lang kidon te mededaet ibeg te pedowan tadon
aw menge kelubahan medaet. Gayed kidon eg-
aneng-aneng tepad te medaet inangen tadon diya
te doma otaw, aw gayed kidon eg-inga. Nebensi-

han kidon te doma otaw aw nebensi kidon heman
kandan. ¢ Meneng pegpetaga-taga te Timanem

egpelowa kenitadon te keido din aw kedakel te
pedowan din kenitadon, > impelowa kidon din
lekat te sala. Impelowa kidon din kena tanda te
peg-inang tadon te metolid, meneng tanda te keido
din kenitadon. Impelowa kidon din lekat te sala
pineokit te peg-onaw din kenitadon, aw yan se
toda tadon pegtebaw te pegpemegay te Espiritu
Santo kenitadon te kaling pedowan. ¢ Onto dakel
se tabang te Timanem kenitadon, so insogo din se
Espiritu Santo megbaya-baya kenitadon tanda te
ininang i Jesu Cristo egpelowa kenitadon. 7 Yan
se ininang din amon pineokit te keido din, meg-
aneng-aneng se Timanem te metolid kidon, aw
amon metoman kidon begayan te kaling pedowan
egpelimanan tadon. & Onto benal se insolat ko
kamno seini.

Ibeg ko, onto ka megtolada te kedita te slyan

insolat ko kamno, amon onto mef_;lseb se kedita te
otaw nemenal te Timanem meg-inang te meépiya,

someépiyaiyan peg-ilingan aw doen ontong te otaw
tomolo kenyan. 9 Meneng ika eg-inabut te balaw
wedad ontong, aw menge indan-indan tepad te
menge mona otaw. Ika eg-inabut te menge dindil
te otaw egholaw tepad te menge punu ingkeliwat
i Moises, so wedad ontong tadon kenyan. 10 Aw
doen otaw doton kenyo egsamok te doma din
otaw egpemenal, pegsagda ka kandin. Aw eked
sikandin tolo, toda ka pegsagda kandin. Meneng
aw eked pa sikandin tolo, ika egdoma kandin
meneng pebeyai sikandin. 11 Ketegahan no te
simoway se otaw iling kenyan lekat te kebenalan,
so ipetaga-taga din iyan pineokit te peg-inang din
te sala.
Temanan te solat

12Tsogo ko si Artemas aw kena si Tikico domo-
ton kamno. Penga niyan, penamal ka se lomagbak
kanak doton te Nicopolis, so ibeg ko meg-ogpa
a doton dalem te pengodan. 13 Peg-inang ka te
mebatog no itabang diya te abogado si Sinos aw
si Apolos amon mekesayo dan lekat kidoen. Be-
gayi se kelidoan dan amon eked dan pegkolang.
14 Mepiya aw meg-iling se menge kedowa tadon
doton te keilangan megpekeaseb dan meg-inang
te meépiya, aw megtabang dan te doma otaw onto
nelimahan, amon doen ontong te pegtaking dan

te Timanem. o
15 Theg te kedita te doma ko dini, metaga-taga

kaw te eg-aneng-aneng dan kamno. Indani se
kedita te sigalak tadon egpemenal doton kamno te
eg-aneng-aneng kay kandan.

Ibeg ko tebangan te Timanem se kedita niyo.

